
Annotatsiya: Respublikamizda ekilayotgan mahalliy va xorijdan 

keltirilayotgan Yumshoq bugʻdoyning jahon kolleksiyasi nav namunalarini qishga 

chidamliligi qimmatli xoʻjalik — biologik xususiyatlarini oʻrganish, turli 

namunalarni ajratib olish va seleksiya uchun dastlabki ashyo yaratish 

Kalit soʻzlar: Kuzgi yumshoq bugʻdoyning qishga chidamliligi, oʻsuv davri, 

don sifati koʻrsatkichlari. 

 

Kirish: Maʼlumki, har qanday ekin turida hosil salmogʻini belgilovchi 

faktorlardan biri oʻsimliklarning qalinligi hisoblanadi. Koʻchat qalinligi meʼyorida 

boʻlgan bugʻdoyzorda hosildorlik yuqori boʻladi. 

Asosan bugʻdoyni qishlovga kirishdan oldin unda tuplanish boʻgʻini hosil 

qilishga erishish zarur. Tuplanish yaxshi boʻlganda oʻsuv davri davomida barglar 

yuzasi koʻp miqdorda organik moddalar ishlab chiqaradi va yon poyalar hosil 

boʻladi. 

Kuzgi bugʻdoyning tuplanish darajasi navga, urugʻ yirikligiga, oziqlanish 

maydoniga, ekish meʼyoriga, urugʻlar soniga, tuproq namligiga, ekish muddatiga, 

tuproqni ishlash sifati va unumdorligiga, yorugʻlikka, haroratga, oʻgʻitlash tizimiga 

bogʻliq. 

Oʻzbekiston Respublikasining qishi nisbatan iliq Samarqand viloyati Dahbed 

gidrometrologiya stansiyasining koʻp yillik ma'lumotiga koʻra oʻrtacha harorat 

dekabr oyida 3,4 Cº, yanvarda 0,6 Cº, fevralda 2,2 Cº ni tashkil etadi. Shunga 

qaramasdan kuzgi bugʻdoyning qish davrida zararlanishi va nobud boʻlishi 

kuzatiladi. Bunday hollarda ekinzor siyraklashadi bahorda oʻsishning boshlanishi, 

rivojlanishi kechikadi va hosildorlik pasayadi. 

Dala tajribamizni boshlagan 2023-yil dekabr oyida oʻrtacha harorat 3,1 Cº ni 

shu mavsumda 2024-yil yanvarida 2,7 Cº, fevralda 5,7 Cº boʻlishi kuzatildi. Fevral 

oyida harorat koʻp yillik koʻrsatkichdan kam 3,7 Cº yuqori boʻldi. 

Havo harorati 2023-yil dekabrida 4,0 Cº, 2024-yil yanvarida 5,5 Cº, fevralda 

6,4 Cº boʻlishi kuzatildi. Bu koʻrsatkich 2024-yilda dekabrda 4,4 Cº, 2017-yil 

yanvarida 2,3 Cº, fevralida 3,0 Cº boʻlib koʻp yillik koʻrsatkichlardan birmuncha 

baland boʻldi. Yanvar oyida havo haroratining – pasayishi tufayli oʻsimliklarni 

qishlashiga salbiy tasir koʻrsatdi. Bunday past harorat yer yuzida qor qatlami 10 sm 

boʻlgan holda sodir boʻldi. Shu sababli oʻrganilayotgan bugʻdoy paykallarida 

oʻsimliklarning siyraklashishi kuzatildi. 

Kuzgi bugʻdoyda koʻchat qalinligi va qishlab chiqish darajasi boʻyicha 

olingan maʼlumotlar berilgan. 

Jasmina navida eng koʻp tup soni gektariga 3 mln. unuvchan urugʻ/ga va oʻgʻit 

meʼyori N210P158K105 kg qoʻllanilgan variantda qishlashgacha boʻlgan davrda tup 

soni 1m² da 272,1 dona oʻsimlik qishlab chiqqandan soʻng 249,9 donani tashkil etib, 

qishlovdan chiqqan oʻsimliklar 91,9% ni, nobud boʻlgan nihollar 22,2 donani yoki 

8,2 % boʻlishi aniqlanildi.ekish meʼyori 4.5 mln. unuvchan urugʻ va oʻgʻit meʼyori 

gektariga N210P158K105 kg qoʻllanilganda qishlashgacha boʻlgan tup soni 1m² da 

396.0 dona, oʻsimlik qishlab chiqqandan soʻng 360,1 donani tashkil etib, 91% ni, 6.0 

mln. unuvchan urugʻ va oʻgʻit meʼyori gektariga N210P158K105 kg qoʻllanilgan 

paykalchalarda qishlashgacha boʻlgan davrda tup soni 1m² da 523,4 dona, qishlab 

chiqqandan soʻng 463,7 donani yoki 88,6 % ni, nobud boʻlgan nihollar soni 59,7 

donani 11,4 % boʻlgan. 

Eng kam tup soni, gektariga 3 mln. unuvchan urugʻ/ga va nazorat paykallarida 

qishlashgacha boʻlgan davrda tup soni 1m² da 263,6 dona, qishlab chiqqandan soʻng 

211,7 donani yoki, 80,1 % ni, nobud bulgan nihollar soni 51,9 dona va 19,6 % 

boʻlishi kuzatildi. Ekish meʼyori 4,5 mln. unuvchan urugʻ/ga va nazorat — 

oʻgʻitsizda qishlashgacha tup soni 1m² da 387,5 dona, qishlab chiqqandan soʻng 

307,2 donani yoki 79,2 % ni, nobud boʻlgan nihollar 80,3 dona, 20,7 % boʻlishi 

aniqlandi. Tup qalinligini oshishi, ekish meʼyori 6.0 mln. unuvchan urugʻ/ga va 

nazorat – oʻgʻitsiz paykallarida qishlashgacha tup soni 1m² da 513,3 dona qishlovdan 

soʻng 402,5 dona, 78,4 % ni, nobud boʻlgan nihollar soni 110,8 dona 21,5 % boʻlishi 

kuzatildi. Krasnodarskaya 99 navida gektariga 3 mln. unuvchan urugʻ/ga va oʻgʻit 

meʼyori gektariga N210P158K105 kg qoʻllanilgan paykalchalarda qishlashgacha tup 

soni 1m² da 273.0 dona, qishlab chiqqandan soʻng 247,6 dona 90,7 % ni, nobud 

boʻlgan nihollar soni 25,4 don yoki 9,3 % boʻlgan. Ekish meʼyori 4,5 mln. unuvchan 

urugʻ/ga va oʻgʻit meʼyori gektariga N210P158K105 kg/ga qoʻllanilganda qishlashgacha 

tup soni 1m² da 397,7 dona qishlab chiqqandan soʻng 357,9 dona 89,8 % ni, nobud 

boʻlgan nihollar soni 39,8 dona yoki 10 % boʻlishi qayd etilgan. Ekish meʼyorining 

4,5 mln. unuvchan urugʻ/ga dan 6.0 mln. unuvchan urugʻ/ga cha oshirib oʻgʻit 

meʼyori gektariga N210P158K105 kg/ga qoʻllanilganda qishlashgacha boʻlgan tup soni 

1m² da 526,3 donani, qishlab chiqqandan soʻng 459,4 donani tashkil etib, 87,2 % ni, 

nobud boʻlgan nihollar soni 67,0 dona yoki 12,7 % boʻlib, ekish meʼyorining oshib 

borishi bilan oʻsimliklarning qishga chidamligi kamayib borishi aniqlangan. 

Xulosa. Samarqand viloyati sharoitida eng kam qishlab chiqqan oʻsimliklar 

soni oʻgʻitlanmagan nazorat paykallarida kuzatildi. Jasmina navi Alkseech naviga 

nisbatan qishga chidamliligi yuqori boʻlishi, fosforli va kaliyli oʻgʻitlarning yuqori 

meʼyorda qoʻllash oʻsimliklarning qishga chidamligini oshirishi, ekish meʼyori 3 

mln. unuvchan urugʻ/ga va 6 mln. unuvchan urugʻ/ga nisbatan 4,5 mln. unuvchan 

urugʻ/ga boʻlganda qishga chidamlik eng yuqori boʻlishi ikkala navda ham 

kuzatilishi aniqlandi. 

